
“3+3”: Cənubi Qafqazın 
geosiyasi xilas formulu

 ə lə
egionun geosiyasi 

turbulentliyi
Hazırda geosiyasi region kimi Cə-

nubi Qafqaz ətrafında, elə proseslər 
gedir ki, təhlükəsizlik, sülh və əmək-
daşlıq aspektlərində çox həssas 
mənzərə meydana çıxır. Hadisələrin 
dinamikası, faktiki olaraq, “geosiyasi 
turbulent” durumundan xəbər verir. 
Təhlilçilər və ekspertlər onun müxtə-
lif aspektləri haqqında fikir bildirirlər. 
Siyasilər isə  addımları ilə yaranmış 
situasiyaya müdaxilə edib, onu öz 
xeyirlərinə dəyişməyə cəhdlər göstə-
rirlər. Regionun taleyi bu çəkişmələ-
rin “ortasında qalmış” kimi görünür. 

Bölgədə yaşayan bütün xalqlar 
üçün isə əsas problem belədir: necə 
etməli ki, Cənubi Qafqaz bir daha fə-
lakətlər görməsin? Onu pozucu, da-
ğıdıcı, yıxıcı və parçalayıcı geosiyasi 
tendensiyaların əlindən necə almalı? 

Böyük geosiyasi güclər burada hansı 
rolu oynamalıdır? Suallara cavabla-
rın tapılması aktualdır. Çünki kons-
truktiv cavablar milyonlarla insanın 
həyatını xilas etmək, əsrlərdir davam 
edən və regionu bürüyən “geosiyasi 
psixoz” vəziyyətini aradan qaldırmaq 
imkanı yaranacaq.

eal və iyyətə 
regiondan ısa baxış
Bəli, hazırda regional geosiya-

si durum ürəkaçan deyil. Onun iki 
qaynağının olduğunu düşünürük. Bi-
rincisi, bölgədə yerləşən dövlətlərin 
səmimi və müasir dövrün çağırışları-

na uyğun geosiyasi mövqeyi forma-
laşmayıb. Bu, baxımdan Ermənista-
nı misal çəkmək mümkündür. Rəsmi 
İrəvanın son bəyanatlarından biri 
belədir: Ermənistanın indiyə qədər 
müəyyən etdiyi müttəfiqliq formulu 
boşa çıxdı. Ona yeni müttəfiqlər la-
zımdır!

Bəyanat regionun taleyi baxımın-
dan həyəcanverici fikirlər yaradır. 
Belə məlum olur ki, rəsmi İrəvan in-
diyədək etdiklərinin doğru olmadığını 
anlayır. Lakin o da faktdır ki, atdığı 
addımın hər birində özünün demok-
ratikliyini, konstruktivliyini, tarixi re-
allığa əsaslandığını ucadan bəyan 
edir. Deməli, özünü yalançılıqda, si-
tuasiyanı doğru-düzgün təhlil etmək 
qabiliyyətində olmamaqda ittiham 
edir. Bir sual da meydana çıxır: Han-
sısa dövlətin qısa müddətdə qey-
ri-səmimi, naşı siyasət və konstruktiv 
olmayan geosiyasi mövqeyinin də-
yişməsi faktı varmı?

a   ə ə ə

BBC-də “Şvabe dramı” – 
AŞPA-nın “rüşvət qaydası” 

və ATƏT-ə qısqanclıq
Almaniyalı de utatın anti-A ərbaycan 

ritorikası və mənti si liyin görünməmiş həddi
AŞPA-dakı Azərbaycan əleyhinə aparılan kampaniyanın müəllifi , 
ölkəmizin qurumdakı nümayəndə heyətinin fəaliyyətinin dayanması-
nın baiskarı almaniyalı deputat Frank Şvabenin BBC-nin Azərbaycan 
xidmətinə müsahibəsində səsləndirdiyi fi kirlər bir neçə cəhətdən 
maraqlıdır. Bu barədə söz açmazdan əvvəl bildirək ki, ümumən, mü-
sahibə AŞPA-da götürülmüş anti-Azərbaycan xəttinə, bir növ, bəraət 
cəhdinə oxşayır. 

Şvabe çalışır ki, qurumun yanaş-
masına hansısa formada haqq qa-
zandırsın. Əlbəttə, bu, cəhd olaraq da 
qalır. Çünki almaniyalı parlamentari, 
necə deyərlər, köhnə havalardadır. 
Ancaq deputatın bildirdiklərində “ye-
niliklər” də var və onlara nəzər sa-
larkən, Avropanın və dünyanın özünü 
mütərəqqi adlandıran təşkilatlarındakı 
durumun son dərəcə acınacaqlı oldu-
ğuna dair yetkin qənaət formalaşır. 
Düşünürük ki, bu qənaəti oxucuları-
mız da bölüşəcək. Elə isə diqqət ye-
tirək və görək cənab Şvabe nədən 
danışır. 

***
Beləliklə, F.Şvabeyə ünvanlan-

mış ilk sual Azərbaycan nümayən-
də heyətinin etimadnaməsinin qəbul 
edilməməsinin ölkəmizi öhdəliklərini 
yerinə yetirməyə və əməkdaşlığa nə 
dərəcədə məcbur edəcəyi ilə bağ-
lıdır. Deputatın cavabındakı qərəz-
yüklü məntiqsizlik ilk cümləsindəcə 
özünü göstərir. O bildirir ki, guya, 
Azərbaycanda insan haqları və qa-
nunun aliliyi ilə bağlı vəziyyət pisdir. 
Ancaq, sən demə, hazırkı problem, 
konkret olaraq, ölkəmizin nümayən-
də heyətinin qurumla əməkdaşlıq 
etmək istəməməsi ilə bağlı imiş. O 
zaman sual olunur: Şvabe nəyə görə 
birbaşa mətləbə keçmir? Yaxşı, tuta-
lım, Azərbaycanda qeyd edilən para-
metrlər baxımından vəziyyət pisdir. 
Görəsən, AŞPA-nın monitorinqləri du-
rumu düzəldəcək gücdədirmi? İndiyə-
dək qurumun bu kimi hansı tədbirləri 
səmərəli olub? AŞPA-nın təmsilçiləri 
mövcud istiqamətdə iş aparmaqla, 
hansısa pozitiv nəticələr əldə ediblər-
mi? Yox! 

a   ə ə ə

COP29 – 
Azərbaycanın 
qlobal iqlim 
dəyişikliyinə 
töhfələri artır

Qlobal iqlim dəyişikliyi ilə müba-
rizədə xüsusi fəallığı ilə seçilən 
Azərbaycan dünyanın prioritet 

elan etdiyi “yaşıl keçid” platformasının 
da əsas iştirakçılarındandır. Elə 2016-cı 
il aprelin 22-də Birləşmiş Millətlər Təş-
kilatının Mənzil Qərargahında qurumun 
İqlim Dəyişmələri üzrə Çərçivə Konven-
siyasının Paris Razılaşmasına imza atan 
171 ölkədən birinin məhz Azərbaycan 
Respublikası olması da bunun bariz 
nümunəsidir. Paris sazişinə əsasən, 
ölkəmiz baza ili kimi müəyyənləşdirilən 
1990-cı illə müqayisədə 2030-cu ilə 
qədər istixana qazlarının miqdarının 35 
faiz, 2050-ci ilə qədər isə 40 faiz azaldıl-
masına dair öhdəlik götürüb. 

Rubinyanın da iç üzü açıldı
AŞPA-da Azərbaycana qarşı canfəşanlıq edənin 
sülhdən və dialoqdan danışmağa haqqı yoxdur

Ermənistanın Azərbaycanla sülh 
müqaviləsinin imzalanması, region-
da nəqliyyat kommunikasiyalarının 
açılması və davamlı sabitliyin təmin 
olunmasında səmimi olmadığı 
bu günlərdə bir daha öz təsdiqini 
tapdı. Yanvarın 24-də Avropa Şurası 
Parlament Assambleyasında (AŞPA) 
Azərbaycan nümayəndə heyətinin 
etimadının təsdiqlənməməsinə, 
nümayəndə heyətimizin assamble-
yanın 2025-ci ilin yanvar sessiya-
sına qədər səsvermə hüququndan 
məhrum edilməsinə dair qətnamə-
nin qəbuluna ən çox çalışan məhz 
Ermənistanı təmsil edən deputatlar 
oldular.

Qeyd edək ki, əsası 1949-cu ildə qo-
yulmuş Avropa Şurasının 46 üzvü var. 
Şuranın məşvərətçi orqanı olan parla-
ment assambleyası isə bütün üzv dövlət-

lərin parlamentlərinin nümayəndələrindən 
ibarətdir. Üç ən böyük dövlətin (Böyük 
Britaniya, Almaniya və Fransa) hər birinin 
AŞPA-da 18 nümayəndəsi var. Minimum 

nümayəndəlik hər bir dövlət üçün iki üzv-
dür.

İnhisarçılığın aradan qaldırılması 
azad sahibkarlığa yeni nəfəs verəcək

COP29 – Azərbaycanın qlobal 
iqlim dəyişikliyinə töhfələri artır

(əvvəli 1-ci səhifədə)

Eyni zamanda, Azərbaycanın 
2030-cu ilə qədər sosial-iqtisadi in-
kişafa dair beş milli prioritetdən biri 
“Təmiz ətraf mühit və yaşıl artım 
ölkəsi” kimi müəyyən edilib. Həmin 

prioritetə uyğun olaraq, ətraf mühi-
tin sağlamlaşdırılması, yaşıllıqların 
bərpası və artırılması, su ehtiyatla-
rından və dayanıqlı enerji mənbələ-
rindən səmərəli istifadənin təmin 
edilməsi istiqamətində işlər aparılır. 
Azərbaycanın təmiz ətraf mühit və 
yaşıl artım ölkəsinə çevrilməsi üçün 
isə imkanları yetərincədir. Belə ki, 
əlverişli coğrafi mövqeyi və iqlim 
şəraiti ilə seçilən ölkəmiz bərpaolu-
nan enerji mənbələri ilə zəngindir. 
Mütəxəssilərin hesablamalarına 
görə, Azərbaycanın quru ərazisində 
37 qiqavatlıq külək və günəş ener-
jisi, Xəzər dənizinin Azərbaycan 
sektorunda isə 157 qiqavatlıq külək 
enerjisi imkanları mövcuddur. Bü-
tövlükdə isə, ölkəmizin bərpaolu-
nan enerji sahəsində potensialı 200 
qiqavata yaxın qiymətləndirilir. 

Bütün bunlar Azərbaycanın dün-
yanın etibarlı “yaşıl enerji” tərəfda-
şı kimi mövqeyini gücləndirir. Elə 
BMT-nin İqlim Dəyişmələri üzrə 
Çərçivə Konvensiyasının Tərəflər 
Konfransının 29-cu sessiyasına 
(COP29) ev sahibliyinin ölkəmizə 

həvalə edilməsi də bu inam və eti-
bardan irəli gəlir. COP29-un Bakıda 
keçirilməsinə dair qərar son illər iq-
lim problemləri ilə qlobal mübarizə-
nin ön sıralarında olan ölkəmizin bu 
sahədə göstərdiyi uğurlu fəaliyyətə 
verilən beynəlxalq qiymətin təzahü-

rüdür. Bununla yanaşı, dünya birli-
yinin belə bir mötəbər beynəlxalq 
tədbirə ev sahibi kimi məhz Azər-
baycanı seçməsi, həm də ölkəmi-
zin son illər Cənubi Qafqaz regio-
nunun iqtisadi, siyasi və humanitar 
mərkəzi rolunda çıxış etməsindən 
irəli gəlir. Yeri gəlmişkən. bu məqam  
Prezident İlham Əliyevin 2023-cü 
il dekabrın 25-də imzaladığı Azər-
baycan Respublikasında 2024-cü 
ilin “Yaşıl dünya naminə həmrəylik 
ili” elan edilməsi haqqında sərən-
camında da öz əksini tapıb. “BMT-
nin İqlim Dəyişmələri üzrə Çərçivə 
Konvensiyasının Tərəflər Konfran-
sının 29-cu sessiyası – COP29 kimi 
mötəbər bir tədbirin Azərbaycanda 
keçirilməsi ilə əlaqədar yekdil qəra-
rın verilməsi beynəlxalq ictimaiyyət 
tərəfindən Azərbaycana böyük hör-
mət və etimadın, eləcə də ölkəmizin 
milli, regional və qlobal səviyyədə 
ətraf mühitin qorunması, iqlim də-
yişmələrinin qarşısının alınması 
işinə töhfəsinin təqdir olunmasının 
bariz nümunəsidir”, – deyə sənəddə 
qeyd olunub. 

Göründüyü kimi, BMT-nin İq-
lim Dəyişmələri üzrə Çərçivə Kon-
vensiyasının Tərəflər Konfransının 
29-cu sessiyasının (COP29) Azər-
baycanda keçirilməsi ilə bağlı qərar 
xalqımız üçün olduqca qürurverici 
bir hadisədir. Bu tədbiri, həm də 
ölkəmizin yaşıl iqtisadiyyata keçid 
strategiyasının məntiqi davamı kimi 
qiymətləndirmək olar. Azərbaycan 
Prezidentinin sərəncamı ilə 2024-cü 
ilin ölkəmizdə “Yaşıl dünya naminə 
həmrəylik ili” elan edilməsi isə bu 
missiyaya verilən dəyərin təsdiqidir.

Son illər Avropa İttifaqının eti-
barlı enerji tərəfdaşı kimi ümidləri 
doğruldan və bir sıra mötəbər bey-
nəlxalq tədbirlərin ünvanına çev-
rilən Azərbaycanın COP29, Kioto 
Protokolunun Tərəflər Görüşünün 
19-cu və Paris Sazişinin Tərəflər 
Görüşünün 6-cı sessiyalarının təşki-
lini də ən yüksək səviyyədə həyata 
keçirəcəyi heç kimdə şübhə doğur-
mur. Artıq 2024-cü ilin ilk günlərin-
dən etibarən ölkəmizdə bu mötəbər 
beynəlxalq tədbirə, mühüm enerji 
platformasına hazırlıq işlərinə baş-
lanılıb. Prezident İlham Əliyevin 
13 və 19 yanvar tarixlərində imza-
ladığı  sərəncamlar bu baxımdan 
mühüm əhəmiyyət kəsb edir. Belə 
ki, sözügedən sənədlərə əsasən, 
Birləşmiş Millətlər Təşkilatının İq-
lim Dəyişmələri üzrə Çərçivə Kon-
vensiyasının Tərəflər Konfransının 
29-cu sessiyasının (COP29), Kioto 
Protokolunun Tərəflər Görüşünün 
19-cu sessiyasının və Paris Sazi-
şinin Tərəflər Görüşünün 6-cı ses-
siyasının keçirilməsi ilə əlaqədar 
Təşkilat Komitəsi yaradılıb, komitə-
nin sədri və üzvləri müəyyənləşdiri-
lib. Prezident sərəncamına əsasən, 
Təşkilat Komitəsinə BMT-nin İqlim 
Dəyişmələri üzrə Çərçivə Konvensi-
yasının Tərəflər Konfransının 29-cu 
sessiyasının (COP29), Kioto Proto-
kolunun Tərəflər Görüşünün 19-cu 
sessiyasının və Paris Sazişinin 
Tərəflər Görüşünün 6-cı sessiya-
sının təşkili və keçirilməsi ilə bağlı 
Tədbirlər Planının  hazırlanıb həya-

ta keçirilməsi və əməliyyat şirkətinin 
yaradılması ilə əlaqədar tədbirlərin 
görülməsi tapşırılıb. 

Artıq Təşkilat Komitəsi  Prezident 
sərəncamından irəli gələn və-
zifələrin icrası istiqamətində ilkin 
tədbirlərə start verib. Yanvarın 
22-də Azərbaycan Respublika-
sı Prezidenti Administrasiyasının 
rəhbəri Samir Nuriyevin sədrliyi 
ilə keçirilən ilk  iclasda COP29-un 
ən yüksək səviyyədə təşkili üçün 
bütün lazımi tədbirlərin görüləcəyi 
vurğulanıb. Toplantıda Azərbay-
can  Prezidentinin COP29-la bağlı 
tapşırıqların icrası istiqamətində 
görülmüş işlər barədə məlumat ve-
rilib. Toplantıda ölkəmizin COP29-a 
hazırlıq prosesində dövlətlər, bey-
nəlxalq təşkilatlar, beynəlxalq qey-
ri-hökumət təşkilatları, vətəndaş 
cəmiyyətləri, yerli və beynəlxalq 
media, digər tərəf müqabilləri ilə 
konstruktiv əməkdaşlığa və dialoqa 
hazır olduğu bildirilib. 

Yeri gəlmişkən, bəşəriyyətin qlo-
bal iqlim dəyişikiliyi ilə mübarizənin 
yeni mərhələsinə qədəm qoyduğu 
indiki şəraitdə COP29-dan gözlən-
tilər çoxdur. Belə ki, “yaşıl dünya” ilə 
bağlı bir sıra yeni prioritetlərin məhz 
Azərbaycan paytaxtında müəyyən-
ləşdiriləcəyi gözlənilir ki, bu da qlo-
bal iqlim dəyişikliyinə əhəmiyyətli 
töhfə sayılacaq. Eyni zamanda, 
uzun illərdir ki, dünya ölkələri qlobal 
istiləşmənin, karbon emissiyalarının 
təsirlərinin azaldılması, uyğunlaşma 
və iqlimin möhkəmləndirilməsi kimi 
müxtəlif sahələrin maliyyələşdiril-
məsi ilə bağlı yekdil rəyə gələ bilmir-
lər. Belə ki, inkişaf etmiş və inkişaf 
etməkdə olan ölkələr bu problemin 
həlli üçün 100 milyard dollarlıq 
fond yaradacaqlarını bildirsələr də, 
məsələnin həlli düyünə düşüb. Eks-
pertlərin fikrincə, COP29 bu düyü-
nün açılmasına, iştirakçı ölkələrin 
maliyyə məsələsində razılığa gələ 
biləcəyinə böyük ümid bəsləyirlər. 

İnhisarçılığın aradan qaldırılması  
azad sahibkarlığa yeni nəfəs verəcək

Rəqabət Məcəlləsinin qəbul edilməsi 
ölkəmizdə  azad sahibkarlığın inkişaf sə-
viyyəsinin yüksəlməsinə, iqtisadi göstə-
ricilərin, məhsul və xidmətlərin keyfiy-
yətinin, həmçinin istehlakçıların rifahını 
daha da yaxşılaşmasına müsbət təsir 
göstərəcək. 

Qeyd edək ki, iqtisadiyyatın da-
yanıqlı inkişafının gerçəkləşməsin-
də yüksək rəqabətqabiliyyətliliyin 
mövcudluğu mühüm önəm daşıyır. 
Çünki bu amil iqtisadi səmərəliliyin 
qiymətləndirilməsində əsas rol oy-
nayır, iqtisadi sahənin beynəlxalq 
inteqrasiyasını şərtləndirir.  

Son illərdə ölkəmizdə rəqabətə 
davamlı milli iqtisadiyyatın yara-
dılması, rəqabətlilik mühitinin tə-
minində korrupsiyaya qarşı müba-
rizənin  gücləndirilməsi, rəqəmsal 
iqtisadiyyatda rəqabət siyasətinə 
rəqəmsal baxışın diqqət mərkəzin-
də saxlanılması kimi məsələlərə 
böyük əhəmiyyət verilib. Bundan 
başqa, istehlak bazarında rəqabət 
üstünlüyünün gerçəkləşdirilməsinə, 
eyni zamanda, müəssisələrin rəqa-
bətqabiliyyətliliyinin və dayanıqlılığı-
nın rəqəmsal transformasiya texno-
logiyaları vasitəsilə yüksəldilməsinə  
həlledici vasitə kimi yanaşılıb. 

Ekspertlər bildirirlər ki, vergi, 
gömrük, dövlət satınalmaları və iq-
tisadi subyektlərlə qarşılıqlı əlaqədə 
olan digər dövlət sektorlarında şəf-
faflıq və ədalətliliyin təmini rəqabət 
mühitini gücləndirir. Bu, həm də 
sahibkarlıq fəaliyyətinin qanun çər-
çivəsində qurulması, iqtisadiyyatın 
əsaslarının möhkəmlənməsi baxı-
mından da zəruri şərtlərdən biridir. 
Çünki sağlam rəqabətli iqtisadiyyat 
həm xalqın rifah səviyyəsini yük-
səldir, həm də xaricdən ölkəyə in-
vestisiya axınının miqyasını artırır. 
Bununla yanaşı, rəqabət mühitinin 
formalaşması ölkənin qlobal iqtisa-
diyyata inteqrasiyasını sürətləndirir,  
respublikamızın bu istiqamətdə lider 
mövqeyə yüksəlməsini reallaşdırır. 

Azərbaycanda Rəqabət Mə-
cəlləsinin qəbul edilməsi bir daha 
göstərir ki, iqtisadiyyatın rəqabət 
qabiliyyətinin artırılması makroiqti-
sadi sabitliyin qorunmasında, həm-
çinin   monetar  və fiskal siyasətin 
koordinasiyasının gücləndirilməsin-
də əhəmiyyətli rol oynayır. Eyni za-
manda, bu amil biznes mühitinin 
yaxşılaşdırılmasını və özəl təşəb-
büsün dəstəklənməsini şərtləndirir, 
maliyyə xidmətləri bazarının inkişaf 
etdirilməsi, xarici ticarət və investisi-

ya siyasətinin təkmilləşdirilməsi kimi 
istiqamətləri özündə cəmləşdirir.  

Rəqabət Məcəlləsində əhəmiy-
yətli məqamlardan biri də qüvvədən 
düşən “Haqsız rəqabət haqqında”, 
“Antiinhisar nəzarəti haqqında” və 
“Təbii inhisarlar haqqında” qanun-
lardan sonra sistemləşdirilmiş bütün 
müddəaları özündə əks etdirməsi-
dir. Burada  haqsız rəqabət, iqtisa-
di təmərküzləşmə, habelə rəqabət 

haqqında qanunvericiliyə əməl edil-
məsinə dövlət nəzarəti tədbirləri, 
rəqabət qanunvericiliyinin pozulma-
sı haqqında işlərə baxılması qayda-
ları kimi məsələlərin tənzimlənməsi 
diqqət çəkir. Belə bir halda təbii ki, 
rəqabətlə bağlı pozuntuları aşkar-
layan, eyni zamanda, araşdıran 
İqtisadiyyat Nazirliyi yanında Anti-
inhisar və İstehlak bazarına Dövlət 
Nəzarət Xidmətinin səlahiyyətləri 

daha da genişlənir. 
Ekspertlərin fikrincə, Rəqabət 

Məcəlləsinin qəbul edilməsi ilə ölkə-
mizdə  iri əmtəə bazar subyektləri 
arasında sövdələşmə və razılaşma-
lara dövlət tərəfindən nəzarət daha 
da gücləndiriləcək. Bu isə rəqabət 
mühitinin şə aflaşmasına, kiçik və 
orta sahibkarların bazara daxil ol-
masına geniş imkan açacaq. Bun-
dan başqa,   satınalmalar haqqıdn-
da yeni qanunun qüvvəyə minməsi 
də biznes mühitinin daha da şə af-
laşmasını şərtləndirəcək. Təbii ki, 
bu qayda ilə müəyyən bazar sub-
yektinin   qiymətlərə manipulyasi-
yası aradan qaldırılacaq. Nəticədə  
istehlakçının ədalətsiz qiymət prob-
lemi də həllini tapacaq.   

İqtisadiyyat Nazirliyi yanında An-
tiinhisar və İstehlak bazarına Dövlət 
Nəzarət Xidmətinin şöbə müdiri Xa-
mis Seyranov isə bildirir ki, Rəqa-
bət Məcəlləsinin qəbul edilməsi ilə 
iqtisadi tənzimlənmədə səmərəlilik 
yüksələcək. Məcəllənin tətbiqi ba-
zarlara giriş maneəsinin aradan 
qaldırılmasını təmin edəcək, mikro, 
kiçik və orta sahibkarlığın inkişafına 
töhfə verəcək. Bütün bunlarla bəra-
bər, bazarda rəqabət mühiti və azad 
rəqabət şəraitinin formalaşması ba-
zar iştirakçılarının sayının çoxalma-
sını, yerli təsərrüfat subyektlərinin 
daxili və xarici bazarlarda rəqabət 
qabiliyyətinin güclənməsini şərtlən-
dirəcək. Rəqabət mühitinin formalaş-
dırılması, eyni zamanda, özəl sektor 
tərəfindən innovasiya fəaliyyətinin 
və rəqəmsallaşmanın tətbiqinin ge-
nişləndirilməsinə, bu çərçivədə yeni 
alətlərin tətbiqinə imkan yaradacaq.

X.Seyranov, həmçinin əlavə edib 
ki, Rəqabət Məcəlləsinin tətbiqi  ilə 
işğaldan azad olunan ərazilərin 
bərpası və yenidən qurulması pro-
sesində özəl sektorun inkişafının 
sürətlənəcəyi gözlənilir. Məcəllənin re-
allaşdırılması ilə sosial rifahın yüksəl-
dilməsi üçün də yeni impulslar müəy-
yənləşdirilir. Başqa sözlə, kiçik və orta  
sahibkarlıq subyektlərinin sayı art-
maqla yanaşı, yeni iş yerləri açılır, 
məhsul və xidmətlərin çeşidliliyi üçün 
seçim imkanı genişlənir. Həmçinin 
istehsalın və təklifin artması nəticə-
sində qiymətlər də azalır. Deməli, 
bu məcəllə əsassız qiymət artımı ilə 
mübarizədə əsas alətə çevrilir  və 
bununla da qiymətlərin optimallaşdı-
rılmasına nail olunur.

Sığorta vəsaitləri 3,7 
milyard manata çatacaq

Azərbaycanda sığorta sektorunun aktivlərinin 
mövcud 1,9 milyard manatdan potensial olaraq 
3,7 milyard manata çatdırılması hədəflənir. Bu 
məsələ Azərbaycan Mərkəzi Bankının təsdiq etdiyi 
“2024–2026-cı illərdə maliyyə sektorunun inkişaf 
Strategiyası”nda öz əksini tapıb.

“ lkədə könüllü sığorta üzrə sığorta haqlarının cari 
350 milyon manatdan potensial olaraq 630 milyon manata, 
həyat sığortası üzrə sığorta haqlarının isə cari 124 milyon 
manatdan 280 milyon manata çatdırılması hədəflənir”, – 
deyə sənəddə qeyd olunub.

Ötən il 1,2 milyon ton  
buğda idxal edilib

Dövlət Gömrük Komitəsinin yaydığı məlumatda 
2023-cü ilin yanvar–dekabr aylarında respublika-
mıza 303 milyon 983 min dollar dəyərində 1 milyon 
175 min ton buğda idxal edildiyi bildirilib.

Qeyd olunub ki, həmin göstərici 2022-ci illə müqayisə-
də həcm baxımından 9,1 faiz və ya 117 min 655 ton, məb-
ləğ baxımından isə 30,4 faiz və ya 132 milyon 538 min 
dollar çoxdur.

Xatırladaq ki, ötən il buğda idxalı Azərbaycanın ümumi 
idxalının 1,76 faizinə bərabər olub. Eyni zamanda, hesabat 
dövründə ölkəyə idxal edilən buğdanın 1 tonunun orta qiy-
məti 2022-ci illə müqayisədə 23,4 faiz azalaraq 439  manat 
təşkil edib.

Türkiyə Orta Dəhlizdə 
önəmli ölkədir

A ərbaycan Dəmir olları a alı əhmdar Cəmiyyə-
tindən ( C) aldı ımı  məlumata əsasən, ürkiyədə 
işgü ar səfərdə olan C-nin sədri övşən üstəmov 

ardaş ölkədə bir sıra ikitərə i görüşlər ke irib, rta 
Dəhli in inkişafı isti amətində görüləcək birgə tədbir-
lər barədə mü akirələrdə  iştirak edib  

Türkiyə Dövlət Dəmir Yollarının direktoru və İdarə 
Heyətinin sədri Hasan Pezukla reallaşan görüş zamanı 
iki dövlət arasında dəmir yolu sahəsində mövcud əmək-
daşlığın inkişaf etdirilməsi, qarşılıqlı maraq daşıyan Qars–
Naxçıvan və Bakı–Tiflis–Qars dəmir yolu xətlərinin tək-
milləşdirməsi ilə bağlı məsələlərə toxunulub. Həmçinin iki 
ölkənin dəmiryol qurumları arasında təcrübə mübadiləsinin 
aparılması barədə razılıq əldə olunub.

QSC-nin sədrinin “TCDD Taşımacılık” şirkətinin direk-
toru və İdarə Heyətinin sədri Ufuk Yalçınla görüşündə isə 
ikitərəfli əməkdaşlığın mümkün perspektivləri, beynəlxalq 
yük daşımaları sahəsində ölkələrimiz arasında əməkdaş-
lığın mövcud vəziyyəti, gələcək planlar istiqamətində gö-
rüləcək birgə tədbirlər barədə müzakirələr aparılıb.

“Araz Vadisi”ndə 7 şirkət

I tisadiyyat na iri ikayıl Cabbarovun məlumatına 
əsasən, Ara  Vadisi I tisadi onası  ənaye arkında 

 rou  C-yə re ident statusu verilib və bu-
nunla da  şirkətlərin sayı 7-yə atdırılıb

Nazir bildirib ki, adı çəkilən şirkət tərəfindən sənaye 
parkının ərazisində müxtəlif çeşiddə yapışqan lentlərin is-
tehsalı həyata keçiriləcək. İnvestisiya dəyəri 1 milyon ma-
nat olan müəssisədə 32 nəfər daimi işlə təmin olunacaq.

Rəqabət Məcəlləsinin qəbul 
edilməsinin ölkə iqtisadiyyatına 
müsbət təsirləri olacaq. Məsələn, 
respublikamızda  biznes imkan-
larının səmərəliliyi yüksələcək,    
idxal-ixrac potensialı daha da geniş-
lənəcək. Digər tərəfdən bu, ölkədə  
monopoliyanın təsirlərinin aradan 
qaldırılmasına və bazar payının 
azaldılmasına  böyük  təsir göstərə-
cək. Nəticə etibarilə Rəqabət Məcəl-
ləsinin qəbul edilməsi respublikada  
rəqabət mühitinin daha da müsbət 
istiqamətə dəyişməsini şərtləndirə-
cək, onun liberallaşmasına əlverişli 
şərait yaradacaq. Bu isə qiymətlərin 
daha sabit qalmasını gerçəkləşdirə-
cək və süni bahalaşmanın qarşısını 
alacaq. 

Məcəllənin qəbulunun kiçik və 
orta biznesə də müsbət təsirləri ola-
caq, onların fəaliyyətinin stimullaş-
dırılmasına, investisiya yönümünə 
təsir edəcək, idxal-ixrac əməliy-
yatları sürətlənəcək və fəaliyyət is-
tiqamətləri genişlənəcək.    

Məcəllənin tətbiqi valyuta gə-

lirlərinin artmasında, qeyri-neft 
sektorunun inkişafında əhəmiyyətli 
rol oynayacaq. Kənd təsərrüfatında, 
həmçinin emal sahəsinin genişlən-
dirilməsində də yeni mərhələ baş-
lanacaq, həm yerli, həm də xarici 
investisiyaların artmasına əlverişli 
şərait yaradacaq. Bütün bunlar yeni 
iş yerlərinin yaranması və məşğullu-
ğun artmasına səbəb olacaq.

Sonda bildirmək istərdim ki, 
Rəqabət Məcəlləsi inhisarçılığa 
qarşı mübarizənin qanuni əsaslarını 
və prosessual normalarını müəyyən 
edən Rəqabət Məcəlləsinin layihəsi 
müxtəlif dövlət qurumları, biznes 
assosiasiyaları ilə geniş müzakirələr 
əsasında, onların rəy və təklifləri 
nəzərə alınaraq hazırlanıb. “Antiin-
hisar fəaliyyəti haqqında”, “Haqsız 
rəqabət haqqında”, “Təbii inhisarlar 
haqqında” qanunlar və digər norma-
tiv hüquqi aktlar məcəllədə təkmil 
sənəddə birləşdirilib.

